
3. Mandheg mangu si kancil ing lampahipun,

   sakedhap angungak,

4. Mangu-mangu si kancil kèndel adangu,

   ngandikèng wardaya,

   yèn nyata manungsa yekti,

   pesthi obah lunga saking ing panggonan.

5. Iki dudu sun tingali nora maju,

   éca malang kadhak,

   nulya ana angin midid,

   mayug-mayug memedi lir ajumangkah.

6. Kancil gugup andhelik maras kalangkung,

   dangu ingantosan,

   mayug-mayug tan lumaris,

   angin ariş angirit gandaning sekar.





(Serat Kancil)




Katrangan
 


	baskara	=	srengéngé

	kagyat	=	kagèt.

	matakapèni	=	kaya-kaya, ora cetha

	wardaya	=	ati

	yekti	=	temenan

	nulya	=	nuli, banjur

	maras	=	kuwatir

	tan lumaris	=	ora mlaku

	aris	=	alon



B. Wangsulana kang patitis!



	Wayah ésuk kancil metu saka ngendi?
	Kancil banjur menyang ngendi?
	Kancil kaget, rumangsané weruh apa?
	Généya kancil ora pati percaya manawa sing katon malang kerik ana ing tengah pategalan kuwi manungsa?
	Wusanané kancil gugup, sumelang lan banjur ndhelik. Apa sababé?

